
				এই পাতাটির মুদ্রণ সংশোধন করা প্রয়োজন। 
SV8 ভারতবর্ষ ।
পুত্র আম্রকাদবের দানের পরিচয় আছে। আম্রকাদবি ঐ দান-পত্রে ২৫ দিনার এবং ‘ঈশ্বরবাসক” নামক গ্ৰাম দান করিয়াছেন। তখন ‘কাকনাবোটায়’ ‘আৰ্য্য-সজঘ’ প্ৰতিষ্ঠিত ছিল। সেই সঙ্ঘের ভিক্ষুদিগের ভরণ-পোষণ জন্য এবং বিহারের আলোর ব্যয় নিৰ্বাহ করে রাজা পূর্বোক্ত ২৫ দিনার দান করিয়াছিলেন, প্ৰতিপন্ন হয়।
পণ্ডিতগণের অনুমান-আম্রকাদবি, চন্দ্র-গুপ্তের একজন কৰ্ম্মচারী ছিলেন। কাহারও কাহারও মতে তিনি চন্দ্ৰ-গুপ্তের অন্যতম মন্ত্রী।
সাঞ্চীর এই লিপিতে “অনেকসমরাবাপ্তিবিজয়যশাস্পতাকঃ’ বাক্য দেখিতে পাই । তাহাতে মনে হয়,-চন্দ্ৰগুপ্ত যুদ্ধ-বিদ্যায় বিশেষ পাবদর্শী ছিলেন ; আর চন্দ্রগুপ্তের নিকট বিবিধ অনুগ্ৰহ লাভে সমৰ্দ্ধিত হইয়াছিলেন বলিয়া কৃতজ্ঞতার নিদর্শন-স্বরূপ তিনি চন্দ্ৰ-গুপ্তের নামে এই দান করিয়াছিলেন ।
উদয়-গিরির এক লিপিতে পাটলিপুত্ৰ নগরে গুপ্তসাম্রাজ্যের রাজধানীর পরিচয় পাই । সেখানে পৰ্ব্বত-গাত্রে শিবের উদ্দেশ্যে একটা গুহা ক্ষোদিত হয় । চন্দ্রগুপ্তের বৈদেশিক বিভাগের মন্ত্রী বীরসেন ঐ গুহা প্ৰতিষ্ঠিত করেন। গুহাগাত্ৰাঙ্কিত লিপিতে দেখিতে পাই,-চন্দ্ৰগুপ্ত পৃথিবী-বিজয়ে অভিলাষী হইয়া মন্ত্রী সমভিব্যাহারে উদয়গিরিতে গমন করিয়াছিলেন।
লিপির বর্ণনায় বুঝা যায়,-চন্দ্ৰগুপ্ত যখন দিগ্বিজয়ে বহির্গত হইয়াছিলেন, তখন সেই গুহা এবং লিপি ক্ষোদিত হইয়াছিল। লিপিতে পাটলিপুত্ৰ-গুপ্ত-নৃপতিগণের রাজধানী বলিয়া উক্ত হইয়াছে ; আর সে স্থান তখন পাটলিপুত্রের অধীন বলিয়া বর্ণিত আছে। 4.
ঘাঢ়োয় লিপির প্রমাণে চন্দ্রগুপ্তের দানের নিদর্শন বিদ্যমান । সেখানে চন্দ্ৰগুপ্ত ‘পরমভাগবতমহারাজাধিরাজ্য’ বলিয়া অভিহিত । কোনও ধৰ্ম্মকৰ্ম্মে দশ দিনার দানের পরিচয় সে। লিপিতে প্ৰাপ্ত হই । লিপি ৮৮ গুপ্তাব্দে অর্থাৎ ৪০৭-৮ খৃষ্টাব্দে ক্ষোদিত বলিয়া প্ৰকাশ আছে। এইরূপে, বিবিধ প্রমাণে চন্দ্রগুপ্তের অশেষশক্তিমত্তার এবং দানশীলতার পরিচয় প্ৰাপ্ত হই। ফলতঃ, তখনকার রাজা প্ৰজাদিগের মঙ্গলের জন্য।--তাহাদিগের বিবিধ কল্যাণ-সাধনে রাজকোষ শূন্য করিতেন ; পরন্তু বিলাস-ব্যসনে অনুরাগী ছিলেন না,-প্ৰাচীন ভারতের নৃপতিবৃন্দের চরিত্র-চিত্র অঙ্কনে সেই আদর্শই দেখিতে পাই ।
পরার্থে উৎসৃষ্টিপ্ৰাণ ছিলেন। তঁহারা ;-তাহদের রাজধৰ্ম্মের প্রধান অঙ্গ ছিলপ্ৰজারঞ্জন ; তাই তাহদের প্রতিষ্ঠা ইতিহাসে অক্ষুঃ দেখিতে পাই । তেমন রাজা-তেমন রাজধৰ্ম্ম-তেমন আদর্শ-বুঝি বা কোনও দেশ। কখনও দেখে নাই অথবা দেখিবে না ।
诛 事
ÞSt \S ÞST&S কোনও কোনও লিপিতে কেবলমাত্র “চন্দ্ৰ” নামের উল্লেখ দেখিতে পাই। কেহ কেহ ‘চন্দ্র’ এবং চন্দ্ৰগুপ্ত অভিন্ন সংপ্ৰমাণ করেন ; *- কেহ আবার উভয়ের স্বাতন্ত্র্য সংরক্ষণে প্ৰয়াসী হন । এই বিরোধের মূল-“মোহারোেল’ লিপি। চন্দ্ৰ” নামক কোনও নৃপতির রাজ্য-বিজয়স্মরণার্থ ঐ লিপি উৎকীর্ণ হইয়াছিল। তাহা হইতে রাজা চন্দ্ৰ দক্ষিণ-পশ্চিম ভারত বিজয়

